
Боныхъёд
Республикёйы гидрометцентр куыд хъусын кёны, афтёмёй абон, 19 мар-

тъийы, ранёй-рётты уардзён. Уёлдёфы температурё республикёйы – 1 – 10 
градусы хъарм, Дзёуджыхъёуы – 2 – 7 градусы хъарм. 

Боны дёргъ — 12,08 Хурыскаст — 06,04
Хурныгуылд — 18,12

Валютёйы аргъ Доллар — 91,98
Евро — 100,23 12 +

ТРАНСПОРТ
Бёлццёттё ласыны уаг фёхуыздёрён

ФЫССЫНЦ "РЁСТДЗИНАД"-МЁ
Тематикон фарс

СПОРТИВОН ФИДИУЁГ
Мас-рестлинг

                                    www.rastdzinad.ru
                                vk.com/club217633221  
                                t.me/gazetarastdzinad1923

Дзырды фарн
У алчидёр 

йё амондён йё куырд.

КОЧЫСАТЫ Мухарбег

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Ö¸ãàò Èðûñòîíû ðåñïóáëèêîí àä¸ìîí ãàçåò
Ðåñïóáëèêàíñêàÿ íàðîäíàÿ ãàçåòà Ñåâåðíîé Îñåòèè

Ãàçåò ö¸óûí ðàéäûäòà 1923 àçû 14 ìàðòúèéû — ãàçåòà èçäàåòñÿ ñ 14 ìàðòà 1923 ãîäàÃàçåò ö¸óûí ðàéäûäòà 1923 àçû 14 ìàðòúèéû — ãàçåòà èçäàåòñÿ ñ 14 ìàðòà 1923 ãîäà

Àðãú 10 ñîìû

САЛАМАТЫ 
Таймураз,
ахуырад 
ёмё наукёйы 
къабазы 
Уёрёсейы 
Президенты 
премийы лауреат:

«Мё бон зё-
гъын у, нё куыст, 
нё архайд рауад 
ёнё фиппаинагёй, 
ахём ёвзёрстытё 

нырмё нёма федтон. Кёддёриддёр дзы рауайы 
быцёу ныхас, цавёрдёр ёнёфенд хъуыддёгтё, 
адём кёрёдзи ныхмё фёвёййынц. Фёлё ацы 
хатт, раст цыма бёрёгбон уыд, ахём ахаст ёвдыс-
той кёрёдзимё дёр. Алчидёр куысты уёлхъус  
ёрлёууыд, кёрёдзи хорз чи ёмбары, ахём ко-
мандё уыдыстём. Уый хауы, ёвзёрстытён дзуапп 
чидёриддёр лёвёрдта, уыдонмё. Нё бёстёйы 
фидёныл хъуыды кёнгёйё, схёлёс кодтам ёмхуы-
зонёй. Равзёрстам б ёстёйы Президенты».

МАЙРЁНСАУТЫ Зураб,
Ёхсёнадон палатёйы 
разамонёджы хёдивёг:

«Мёхёдёг разамынд лёвёрдтон Ёх-
сёнадон цёстдарды центрён, мах ёй 
байгом кодтам цыппёрёмы. Мё бон 
афтё зёгъын у, ёмё тынг лёмбынёг 
нё цёст дардтам ёвзёрстытём, ёппёт 
фёзилёнтё дёр нымад цыдысты. Мёнё 
исты бархёлд, закъонадон фыдракёнд 
исчи бакёна, уый нё бафиппайдтам. Ёр-
мёстдёр Мёздёджы иунёг цау ёрцыд, 
фёлё уый дёр иумёйагёй ёвзёрстытыл 
нё фёзынд. Ёрыгон сылгоймаг йод нып-

пырх кёнын сфёнд кодта бюллетентыл, фёлё уыйас хъыгдард нё бай-
йёфтой. Бюллетенты алцы дёр бакёсён уыд.
Уёрёсейы Федерацийы Президенты ёвзёрстытё Цёгат Ирыстоны ацы-

дысты ёнёкъуылымпытёй, адём сё тынг бацархайдтой. Мах-иу абалц 
кодтам ёвзарён хёйёдтём, алцыдёр уыдтам, сфёлдыстадон коллективтё 
ёвзарён хайёдты сё курдиёттё ёвдыстой. Тынг зёрдёмёдзёугё уыд 
уый, адёмы разёнгард кодтой. Уёдё ёвзёрстыты ёмвёзад дёр дзёбёх 
уыд, алцыдёр нымад ёрцыд, иунёг тыхстдзинад дёр нё бавзёрстой. Иу 
ныхасёй, нё республикё зёрдёбынёй схъёлёс кодта Уёрёсейы Феде-
рацийы Президенты ёвзёрстыты».

 Пресс-конференци 

Ёвзёрстыты 
кёронбёттён хатдзёгтё

Республикёйы ёв-
зарён къамисы ацыд 
хатдзёгон пресс-
конференци дзыллон ин-
формацийы фёрёзтён. 
Архайдтой дзы РЦИ-
Аланийы Сёргълёууёг 
Сергей МЕНЯЙЛО, рес-
публикёйы Парламен-
ты Сёрдар ТУСКЪАТЫ 
Таймураз ёмё фёсарёй-
наг цёстдарджытё.

Мадзал байгом кодта 
Моргуаты Жаннё. Ёв-
зёрстытён хатдзёгтё 
скёныны официалон ём-
гъуыд у 28 мартъимё. 
Республикёйы ёвзарён 
къамисы информацимё 
гёсгё, кёронбёттён 
хатдзёгтё скёндзысты 
абон къамисы ёмбырды. 
Рагагъоммёйы бёрёг-
гёнёнтё та сты ахём:

– Ирыстоны схъё-
лёс кодтой ёвзарджыты 
91,80 проценты.
Уыдонёй кандидаттён 

сё хъёлёстё радтой:
– Владимир Путинён 

– 89,01 проценты (450 
мин адёймагёй фыл-
дёр);

– Николай Харитоно-
вён – 5,10 проценты;

– Леонид Слуцкийён 
– 3,50 проценты;

– Владислав Даванко-
вён – 1,70 проценты.

100 мин адёймаджы 
спайда кодтой хёдзары 
схъёлёс кёныны фада-
тёй.

– Уёрёсейы Президен-
ты ёвзёрстыты иумё-
йагёй архайдтой респуб-
ликёйы Хицауады ёмё 
бынёттон хиуынаффё-
йады оргёнтё, полити-
кон партитё, ёвзарён 
системёйы кусджытё, 
барадхъахъхъёнёг ор-
гёнтё. Уыдон дзуапп 
лёвёрдтой ёвзарён 
хайёдты ёдасдзинадыл, 
техникёйыл, къамисы 
уёнгтё ёмё документ-
тыл, стёй хёдзёрттём 
ёвзарджытём цёуын 
куы хъуыд, уёд. Бёс-
тёйы геополитикон уавёр 
хынцгёйё, мах не ‘ру-

агътам ёнёзакъон цау-
тё ёвзарён хайёдты, 
зынгсирвёзтытё, эпи-
деми ёмё терроризмы 
фёзындтытё, – загъта 
Моргуаты Жаннё.
Фёстёдёр пресс-

конференцимё ёрбацы-
дысты Сергей Меняйло 
ёмё Тускъаты Таймураз. 
Республикёйы Сёргъ-
лёууёг бузныг загъта 
фёсарёйнаг цёстдар-
джытён, Уёрёсейы Пре-
зиденты ёвзарён кампа-
нийы кёй бакуыстой, уый 
тыххёй.

– Уёрёсейы Прези-
денты ёвзарён кампани 
канд уёрёсейаг мадзал 
нёу, фёлё ма йын ис 
дунеон стыр политикон 
ахадындзинад. Сымах 
уёхи цёстёй федтат, 
ёвзёрстытё Уёрёсейы 
закъоны бындурыл кёй 
ацыдысты, ёмё нё рес-
публикёйы цёрджытё 
барвёндонёй кёй загъ-
той сё фёндон, уый. 
Фыццаг бонёй дёр ём-
бёрстгонд уыд, адёмы 
кёй фёнды сё консти-
туцион бартёй спайда 
кёнын. Хъёуты ёмё 
горётты дёр ёвзарён 
хайёдтё уыдысты бё-
рёгбонхуыз, – фёбёрёг 

кодта республикёйы ра-
замонёг.
РЦИ-Аланийы Сёргъ-

лёууёг раарфё кодта 
республикёйы ёвзарён 
къамисы кусджытён, 
районты удуёлдайё чи 
архайдта, уыдонён, ба-
радхъахъхъёнёг ёмё 
хицауадон оргёнтён, 
ёдасдзинадыл кёй ба-
куыстой, уый тыххёй.

– Ёвзёрстыты бёрёг-
гёнёнтём гёсгё, но-
джыдёр иу хатт зёгъён 
ис, Владимир Путиныл 
Уёрёсейы граждёнтё 
кёй ёууёндынц, уыимё, 

нё республикёйы ёв-
зарджыты 90 процентёй 
фылдёр кёй радтой сё 
хъёлёстё ныры Прези-
дентён. Уый ууыл дзуры, 
ёмё Владимир Путин 
у нё бёстёйы национ 
фётёг! – загъта Сергей 
Меняйло.
Ёвзарён кампани куыд 

ацыд, уый тыххёй сё 
хъуыдытё загътой фё-
сарёйнаг цёстдарджы-
тё дёр. Пакистайнаг 
21-аздзыд Хамат Хан 
загъта, цалдёр бонмё 
кёй федта ёмё базон-
гё ис ёвзарён хайёдты 

куыстимё Дзёуджы-
хъёуы, ёндёр цёрён 
бынётты, фенын сын 
кодтой Ирыстоны ёрдз 
дёр, тынг йё зёрдё-
мё фёцыдысты нё хёх-
тё. Бёрзонд аргъ кёны 
ёвзарён кампанийён, 
федта, ёвзёрстытё де-
мократийы домёнтём 
гёсгё кёй цыдысты, 
уый.
Цёстдарджыты иумё-

йаг хъуыдымё гёсгё, 
Ирыстоны ёвзёрстытё 
ацыдысты бёрзонд ём-
вёзадыл, алы хайад дёр 
уыд ёмбёлгё домён-
тём гёсгё ифтонггонд 
техникон фёрёзтёй, 
разыйё баззадысты, ёв-
зёрстыты бирё фёси-
вёд ёмё сылгоймёгтё 
кёй архайдта, уымёй.
Кёронбёттёны Мор-

гуаты Жаннё загъта, 
дёрддзёф хъёлёс кё-
нынён нё республикёйы 
кёй ис ёппёт фёрёз-
тё ёмё уавёртё, ёмё 
дзы иннё ёвзарён кам-
паниты рёстёг активон-
дёрёй пайдагонд кёй 
цёудзён.

МАМИАТЫ Лолитё

Уёрёсейы Федерацийы Президенты ёвзёрстытё 15-17 мартъийы 
Цёгат Ирыстоны куыд конд ёрцыдысты, дзыллётё сё куыд бацархайдтой, 

уый тыххёй сё хъуыдытё рёгъмё хёссынц:

 Хицауадёй 

Уёрёсейы Хицауад уёлёмхасён 1 миллиард 
сомы радих кёндзён Цёгат Ирыстоны социалон 
ёгъдауёй хёдзёртты арёнтём газ бауадзыны 
хъуыддагён.

Программёйы архай-
джытё субсидийы хуы-
зы райсдзысты 100 мин 
сомы. Уымёй балхён-
дзысты хъёугё ифтонг-
гёрзтё ёмё хёдзёрттё 
газимё баиу кёныны фё-
рёзтё.
Уёрёсейы Президенты 

уынаффёйё ахём ёх-
хуысмё сё бон ёнхъёл-
мё кёсын у сёрмагонд 
ёфсёддон операцийы 
архайджытён, сё бинон-
тён, Фыдыбёстёйы Стыр 
хёсты ветерантён, би-
рёсывёллонджын бинон-
тён, ныллёг ёфтиёгти-
мё цёрджытён.
Бёстёйы Хицауады 

Сёрдар Михаил Мишус-
тин куыд фёбёрёг код-
та, афтёмёй лёвар газ 
бауадзыны тыххёй ба-
дзырдтё бафыстой мил-
уаны бёрц. Нырмё уал 
дзы фарастсёдё мины 
ёххёстгонд ёрцыдысты. 
Программёйы руаджы газ 
фёзынд фондзсёдё мин 
хицён хёдзары.

Нё уацхёссёг

Фёрёзтё – 
газ бауадзынён

 Фёндёгтё 

Дзёуджыхъёуы иувёрсты цы фёндаг цёудзён, 
уый арёзт фёуыдзён 2026 азы. Ныртёккё объек-
тыл ёрвылбон кусынц 25 адёймаджы, сёрмагонд 
техникон фёрёзтё – 7.
Дзёуджыхъёу Цёгат Кав-

казы федералон зылды 
иунёг горёт у, йё иу-
вёрсты фёндаг кёмён 
нёй, ахём. Ёртё азы 
размё йё райдыдтой 
аразын, ныридёгён йё 
70 проценты цёттё у. 
Йё дёргъ у фынддёс 
километры, уыдзён дзы, 
алкёмён дёр йё уёрх 
ёртё метры ёмё ёрдёг 
кёмён у, ахём цыппар 
уадздзаджы. Ныртёккё 
специалисттё бавнёлд-
той хидтыл ахизёнтё ба-
нывыл кёнынмё.
Ацы егъау проектён 

уагъд ёрцыд ёртындёс 
миллиард сомы. Аразынц 
дзы, дыууё ёмвёзады 
кёмён ис, ахём ёртё 
транспортон райхёл-
ды ёмё авд фёндаджы 
уадздзаджы, фёндагыл 
ёвёрд ёрцыд рухсытё. 
Проект куы арёзтой, уёд 
стыр ёргом аздёхтой 
экологийы фарстатём, 
сыгъдёггёнён амад-
дзёгтё уыцы-иу рёстёг 
сёвёрдтой фёндаджы 
уадздзёгтыл аст раны. 
Ёппёт чъизи дон дёр 
дыууё хатты сыгъдёг-
гонд цёудзён, стёй-иу 
уёд ёрдзон ландшафтыл 
дарддёр акёлдзён, Чер-
ная речка кёй хонынц, 
уыцы цёугёдонмё.
Фёндаджы арёзтад 

ёртё хайыл адих кодтой. 
Фыццаг дыууёйыл куыст 

сёрёнёй цёуы. Фён-
даджы уёлцъар ёмбёр-
зынц ёртё фёлтёры ас-
фальтбетонёй. Катоктё 
йыл аст хатты бацёуынц 

ёмё йё нёмынц, фидар 
ёй кёнынц. Ёртыккаг 
транспортон райхёлды 
куыстытём нырма нёма 
бавнёлдтой, уымён 
ёмё проект ивд ёрцыд, 
ныртёккё йын Мёскуы-
йы экспертизё кёнынц.

Ныридёгён цы куыс-
тытё бакодтой, уыдон 
егъау ёмё ахадгё сты. 
Ныртёккё ёппёт араз-
гё амаддзёгтё дёр сё 
бынёттё ссардтой, ёмё 
ныр аразджытё бав-
нёлдтой ёфсёнбетон 
куыстытём. Дзёуджы-
хъёуы иувёрсты фён-

дагыл цёудзён ёп-
пёт транзитон транс-
порт иннё регионтём, 
ёмё уый руаджы горё-
ты уынгтё фёуёгъддёр 
уыдзысты.

ГАПБАТЫ Алетё

Горёты уынгтё 
фёуёгъддёр уыдзысты

Ахуырад  

Сывёллоны курдиат 
раргом кёныныл архайынц

Ёвёджиауы лабораторитё ёмё иттёг ног ифтонг-
гёрзтё кём ис, Беслёны кусы уёлёмхасён ахуырады 
ахём центр «Альтаир».
Чысыл Георги хъёдёр-

мёгёй ахём дзаума аразы 
фыццаг хатт. Ахуыргёнёг 
Икъаты Валери лёппуйён 
дёсны разамынд дётты. 
Ахуырдзаутё раздёр кёй 
бацёттё кёнынц, уыцы 
алыхуызон хёйттёй фёс-
тёдёр дзаума ёрёмбырд 
кёнынц. Дзаума саразыны 
агъоммё фёсивёд биноныг 
теоретикон ахуырад ацё-
уынц.
Рёзгё фёлтёр зонын-

дзинёдтё кём райсынц, 
ахъаззаджы кусёнгёрз-
тёй ифтонггонд уёлёмха-
сён ахуырады уыцы центр 
«Альтаир»-мё сывёллётты 
ёрбаласынц Дзёуджыхъё-
уёй дёр. 
Картодром у ёвзонг тех-

никты уарзондёр бынёт-
тёй иу. Райсомёй раджы 
сывёллёттё картодромы 
фёзы ёрёмбырд вёййынц. 
Транспортон фёрёз скъё-
рын куыд ёмбёлы, рай-
дианы ахуырдзаутён уый 
теоретикон уагёй бамба-
рын кёнынц, фёстёдёр та 
ёнахъомтён фёлтёрдджын 
ахуыргёнджыты цёстдар-
димё хёдтулгё скъёрыны 
хъуыддаг бабар кёнынц. 
Дугъ кёнынёй ёппётуё-

рёсеон ерысты чи фёар-
хайы, уёлёмхасён ахуы-
рады центры ис хи ахём 
командё «Барс» дёр. Ахуыр-
дзаутёй иу чызг спорты мас-
тертём кандидат дёр ссис. 
60 бёхы тыхы кём ис, хис-
тёр къорды уёнгтё ахём 
хёдтулгё дёр скъёрынц, 

райдиан къорды ахуыр-
дзаутё та сёйраг ёргом 
здахынц теоретикон зо-
нындзинёдтём. 
Хъуымацёй алыхуызон 

дзаумёттё чи хуыйы ёмё 
аразы, куыстадон къорды 
уыцы уёнгтё архайынц на-
цион хёдхуыздзинад ба-
хъахъхъёныныл. Канд ахуыр-
гёнджыты нё, фёлё курди-
атджын лёппутё ёмё чыз-
джыты конд дзаумёттё дёр 

фенён кём ис, «Альтаир»-ы 
байгом кодтой ахём чысыл 
музей. Ёгайты Светланё 
фёсивёды ахуыр кёны на-
цион уёлёдарёс хуыйыныл. 
Сабидуджы заман Светланё 
хъазын кёмёй уарзта, ра-
хъомылуёвёг сылгоймаг 
ныр йёхёдёг ахём кукла-
тё дёсны уагёй аразы. 
Карбонон туагад ёмё 

химион тёнгъёдты тёф 
банкъарён кём ис, ахём 

бёстыхайы та ёрбынёт-
тон сты микроскоптёй, 
зёлдётджытё, стёй ат-
мосферон ёлхъывдад ёмё 
температурёбарёнтёй иф-
тонггонд нымёцон лабора-
торитё. Хёдбарёй куыст 
баххёст кёныны фадат 
кём ис, ацы бёстыхайы 
ис ахём виртуалон ёцёг-
дзинады кёсёнцёстытё 
дёр. Онлайн уагёй цёст 
кёмён дарынц, стёй за-
йёгойтё донёй хёдбарёй 
кём пырх кёнынц ёмё 
сё цырёгъты фёрцы хёд-
барёй кём рухс кёнынц, 
аграрон кълёсты фёзынд 
ахём нырыккон хъёрмуат. 
Сывёллёттё се ’ргом ацы 
объектмё аздёхтой. 
Уёлёмхасён ахуырады 

центры кусынц физикон-
химион кълёстё, хъё-
дёрмёгёй ёмё ёлыгёй 
дзаумёттё аразён, уё-
лёдарёс хуыйён, транс-
портон фёрёзтёй дугъгё-
нён ёмё ёндёр хайёдтё 
(ёдёппёт – 20 хайадёй 
фылдёр). Центры кусёг 
ахуыргёнджытё алы сы-
вёллоны курдиат ёмё 
нёзынгё гёнёнтё раргом 
кёныныл архайынц. 
Фиппаинаг: «Альтаир» у 

Хуры системёмё ёппётёй 
хёстёгдёр стъалытёй иу. 

ЁГАЙТЫ Аленё

Ахсджиаг хъуыддаг  

Фыдыбёстё 
хъахъхъёнджытён – 
паддзахадон ёххуыс

Ивгъуыд аз апрелы ёртыккаг бон Уёрёсейы Фе-
дерацийы Президент Владимир ПУТИНЫ Указмё 
гёсгё арёзт ёрцыд сёрмагонд ёфсёддон операцийы 
архайджытён ёххуысы паддзахадон фонд «Фыдыбёс-
тё хъахъхъёнджытё». Йё дёлхайёдты июны мёй 
кусын райдыдтой Уёрёсейы Федерацийы  89 регио-
ны, уыдонимё – Цёгат Ирыстоны, Дзёуджыхъёуы 
дёр. Ёрбынат кодта Дзанайы-фырты уынджы 69-ём 
хёдзары.
Афёдз дёр ёххёстёй цы 

паддзахадон ёххуысы орга-
низаци нёма кусы, уымён 
цы сты йё сёйраг хёс-
тё ёмё нысантё? Куыд 
сё ёххёст кёнынц, цы 
сын бантыст ёмё дарддёр 
куыд кусдзысты, сё ар-
хайд куыд аразынц, цёмёй 
ёххуыс кёндзысты ёмё 
кёнынц сёрмагонд ёф-
сёддон операцийы архай-
джытён ёмё сё бинон-
тён? Уыдёттё бёлвырд-
дёр базоныны фёдыл фем-
бёлдыстём паддзахадон 
ёххуысы фонд «Фыдыбёс-
тё хъахъхъёнджытё»-йы 
Цёгат Ирыстоны филиалы 
разамонёг Хетёгкаты 
Маринёимё.

 Уый нын куыд радзырдта, 
афтёмёй сёрмагонд ёф-
сёддон операцийы архай-
джытё ёмё сё бинонтён 
ёххуысы нысантё сты алы-
вёрсыг. Арёзт сты уымё, 

цёмёй,  сёрмагонд ёф-
сёддон операцийы архай-
джытёй сё хёдзёрттём 
чи сыздёха, уыдон цёмёй-
дёриддёр тыхсынц, уыцы 
хъуыддёгтё аразынён сын 
цёуа паддзахадон ёххуыс. 
Бёлвырддёр та ам рай-
сынц медицинон ёмё рёс-
тёгмё базилыны, лёвар 
юридикон ёххуыстё, доку-
менттё сног кёныны ёмё 
саразыны хъуыддаджы, со-
циалон ёххуысы, сёрма-
гонд ёфсёддон операцийы 
архайджытёй чи фёмард, 
уыдоны рухс нёмттё сё-
нусон кёныны хъуыддаджы, 
спорты, паралимпион змёл-
ды, культурон-фёлладуа-
дзён архайды.
Кёд афёдз дёр ёххёс-

тёй нёма кусынц, уёддёр 
сын бантыст 2500 адёйма-
гёй фылдёрён баххуыс 
кёнын. 
Паддзахадон фондён рес-

публикёйы алы районы 
дёр ис социалон коор-
динатортё. Уыдон иуда-
дзыг бастдзинад дарынц, 
сёрмагонд операцийы йё 
ёнёниздзинад хъыгдард 
кёмён баййёфта, уыдони-
мё, кёнынц сын паддзаха-
дон ёххуыс сёхицён дёр 
ёмё сё бинонтён дёр. 
Сёрмагонд ёфсёддон 

операцийы чи фёмард 
вёййы, уый бинонтём, 
ёнёмёнг, бацёуы райо-
ны социалон координатор. 
Вёййы афтё, ёмё бинонты 
сё тыхстёй уымё нё фев-
дёлы. Уёд ын бамбарын 

кёнынц, фёстёдёр нём 
ёрбацу, зёгъгё. Ёмё та 
сё бабёрёг кёны, кёдмё 
йын фёзёгъынц, уыцы бон. 
Уый базоны бинонты царды 
уавёртё, сё тыхстытё, сё 
лыггёнинаг фарстатё. Ёмё 
дарддёр, иудадзыгдёр сё 
фарсмё уёвгёйё, фёар-
хайы сё лыггёнинаг фарс-
татё райхалыныл. Фондмё 
сёйрагдёр ёрбацёуынц 
фиддонты фёдыл. Вёййы 
афтё, ёмё лёг ёмё усы 
’хсён къайад фидаргонд 
нё вёййы. Уыцы хъуыд-
даг ёвзёрын кёны зын-
дзинёдтё, тыхстытё. Ахём 
уавёры сын лёвар барадон 
ёххуыс бакёнынц юристтё. 
Йе ’нёниздзинад хъыгдард 
кёмён ёрцёуы, уыдонёй 
алкёмёдёр ис ёххуысы 
сертификаттё ёмё сын 
зынаргъдёр, хуыздёр про-
тезтё аразынён ёхца куы 
нё фёфаг кёны, уёддёр 

сын фонды хардзёй бах-
хуыс кёнынц. Зёгъём, 
сёрмагонд ёфсёддон 
операцийы архайёг Тока-
ты Артур ёрбацыд фонд-
мё, цёмёй йын баххуыс 
кёной, йё бон кусын кём 
бауыдзён, ахём дёсны-
йад райсынён. Медицинон 
фарстаты координатор ба-
фиппайдта, лёппу къуылых 
кёй цёуы. Ёркасти йём, 
федта йын йё къахы протез. 
Ёмё йын загъта, ныртёккё 
кёй фёзынд ногдёр, хуыз-
дёр протезтё ёмё йё сё 
бон кёй у Мёскуымё арви-
тын, цёмёй йын ног протез 
саразой. Артур нын йёхё-
дёг куыд радзырдта, уымё 
гёсгё йын ссардтой бынат, 
бафыстой йын фёндаггаг, 
лёвар ын сарёзтой ахём 
протез, ёмё цёугё-цё-
уын бёрёг дёр нё дары, 
протез ыл ис, уый. Фонды 
баныхас кодтой ёмё, куы 
сыздёха, уёд цыбыр ахуыр-
ты рёстёджы фёстё 
райсдзён хъахъхъёнё-
джы ёвдисёндар, ёмё йын         
куыст дёр  бацагурдзысты.
Артур бирё арфёйы ны-

хёстё загъта фонды ёппёт 
кусджыты, уёлдайдёр та 
йё координатор Хуыгаты 
Полинёйы тыххёй. 
Къахы протез сёвёрыны 

тыххёй ма Мёскуымё ар-
выстой 1-аг къорды ёнё-
куыстхъом Адам Хадзие-
вы, йё фёстё та ацёудзён 
1-аг къорды иннё уёнгхъуаг  
Цхуырбаты Зауырбег, ин-
валиды коляскё балхёдтой 

1-аг къорды ёнёкуыстхъом 
Валерий Васильевён.
Фонды ёххуысёй нём-

гуыты схъистёй фервёзт 
Бестауты Сёрмёт, ёмё 
йын йё зёвётён операци 
скодтой Куыдзаты Хъазбе-
джы центры, ам ма  операци 
скодтой ёфсёддон Виктор 
Пестуновён дёр. 
Сёрмагонд ёфсёддон 

операцийы архайджытё, 
ёмё дзы чи фёмард, уы-
доны бинонтён, алывёрсыг 
ёххуысёй уёлдай, фонд 
кёны медицинон ёххуыстё 
дёр. 
Фонды архайджытёй рох 

не сты, ёфсёддон опера-
цийы чи фёмард, уыдоны 
бинонтё дёр. Рамзан Са-
лимовы фыд Азамжон ёр-
выст ёрцыд реабилитаци 
кёнынмё геронтологикон 
центрмё, Заурбек Бабато-
вы мад Ираузат Уматхано-
вайён Беслёны медицинон 
центры баивтой йё къахы 
ёрхёг. 
Ёфсёддон операцийы 

мобилизацийы уавёры 
чи архайдта, уыдонёй иу, 
Текъойты Станислав, 
сахъат баййёфта йё астё-
уы стёгёй. Мызуйраг лёп-
пуйы фондмё ёрбарвыста 
Алагиры районы координа-
тор, сёрмагонд ёфсёд-

дон операцийы архайёг, 
хёсты ветеран Магкёты 
Олег. Станиславы куы ба-
фарстон фонды архайджы-
ты зёрдёйы ахастёй, уёд 
мын радзырдта, Алагиры 
ёмё йыл Дзёуджыхъъёуы 
дёр фонды кусджытё куыд 
фёлмён, аудгё зёрдёйы 
уагёй ёмбёлдысты, уый 
тыххёй. 

– Адёймагёй йё низтё 
дёр ёрбайрох вёййынц сё 
фёлмён ныхас ёмё сё ау-
дынёй, – загъта Станислав.
Цы координатормё фи-

даргонд ёрцыд, уый, Цы-
бырты Лянё, куыд бам-
барын кодта, афтёмёй 
йын пенси снысан кёны-
ны тыххёй цыдёриддёр 
гёххёттё хъёуы, уыдон 
кёй бацёттё кёндзысты, 
рады лёууын ёй кёй ни-
куы бахъёудзён, ёнё ра-
кё-бакёйё, ёнё уёлдай 
тыхстёй йё хъуыддёгтё 
арёзт кёй ёрцёудзыс-
ты. Тыхст ёмё хёстёф-
хёрд адёмыл зёрдиагёй 
чи ауды, уёлдай тыхст сё 
чи нё уадзы, фонды уыцы 
кусджытё сёрмагонд цёт-
тёдзинад кёй райстой, уый 
зыны сё алкёй сныхас, сё 
алы фезмёлдёй дёр. 
Хетёгкаты Маринё куыд 

зёгъы, афтёмёй сё сёй-
раг архайд райдайдзён, 
сёрмагонд ёфсёддон опе-
раци куы фёуа, ёмё йё 
архайджытё сабыр цардмё 
куы раздёхой, уёд.

 
КАСАТЫ Батрадз

Транспорт   

Бёлццёттё ласыны уаг фёхуыздёрён
Дзёуджыхъёуы бёлццётты ёхсёнадон транспорты 

ласыны иуёй-иу маршруттё, стёй, цёмёй автобустё 
трамвайты маршруттё ма фёлхат кёной, уый тыххёй 
сём хаст ёрцыд ивддзинёдтё:

– ныртёккёйы 24 муни-
ципалон маршрутты рё-
дыдтытё сраст кёнын;

– баивын автобусты 14 
муниципалон маршруты.

«Маршрутты аивд баст 
вёййы, ёххёст пайдагонд 
сё кёй нё цёуы кёнё са-
хары бёлвырд хёйттыл ён-
дёр маршруттимё фёлхат-
гонд кёй ёрцёуынц, уый 
аххосёй», – нысан кёны 
Дзёуджыхъёуы бынёттон 
хиуынаффёйады админист-
рацийы пресс-службё.
Дзёуджыхъёуы фёндёг-

тён цы 39 муниципалон 
маршруты арёзт ёрцыд, 
уыдонёй 31 сты автобус-
тён, 8 та – трамвайтён 
(уыдонёй 2 фёкусынц азы 
афонмё гёсгё).
Цыбыр ёмгъуыд рёстёг-

мё ивддзинёдтё хёс-

гёйё, хыгъд ёрцыдысты 
сахары Цёгат-Ныгуылён 
ёмё Ирыстойнаг район-
ты, стёй тематикон парк 
«Алани-Парк»-ён лёггёд-
тё. Маршруттё фёхуыздёр 
кёныны цыбыр ёмгъуыд 
рёстёгмёйы ивддзинёд-
тём хауынц:

– Дзёуджыхъёуы 27-ём 
автобусы муниципалон 
маршруты лёггёдты фён-
даг баивын;

– Дзёуджыхъёуы автобус-
тё ног муниципалон марш-
руттыл ауадзын.
Арёзт цы маршрутон хыз 

ёрцыд, уымё хауынц Дзёу-
джыхъёуы 42 муниципалон 
маршруты, уыдонимё – 34 
автобусы, 8 та – трамвайты 
маршруттё (уыдонёй 2 фё-
кусынц азы афонмё гёсгё).

«Маршруттё фёхуыздёр 

кёныны цыбыр ёмгъуыд 
рёстёгмёйы ивддзинёд-
тё нысан кёнынц, фыл-
дёр бёлццётты бынёттё 
кём ис, ахём дыккаг къла-
сы транспортон фёрёзтё 
фёфылдёр кёнын, ёмё 
уыдонмё гёсгё, бёлц-
цётты бынёттё къаддёр 
кём ис, ахём транспортон 
фёрёзтё фёкъаддёр кё-
нын. Уымёй уёлдай, ивд 
ёрцёудзён ёхсёнадон 
транспорты фётк ёмё, се 
’хсён цы рёстёджы уаццаг 
ис, уый ахём хуызы сёвё-
рын, цёмёй бёлццёттён 
лёггёдты уавёртё фё-
хуыздёр уой», – бацамыдта 
Дзёуджыхъёуы бынёттон 
хиуынаффёйады админи-
страцийы пресс-службё

РЦИ-Аланийы Мыхуыр 
ёмё дзыллон 

коммуникациты 
комитеты 

пресс-службё

Бёрёгбон  

Ёвзёрстытё 
ёмё «Хъырымаг уалдзёг» 

Нё бёстёйы Пре-
зиденты ёвзёрстыты 
ёртыккаг бон Дзёу-
джыхъёуы     26-ём    астёук-
каг скъолайы фёзы  
скодтой, Хъырым Уёрё-
сейы скондмё фёстёмё 
ёрбаиуы историон цауы 
10 азы бёрёгбон ёмё 
цёрвкъахёнты къуыри 
афёндараст кёныны ма-
дзёлттё.
Дзёуджыхъёуы  адми-

нистрацийы культурёйы 
управленийы хицау Мёр-
зойты Руслан куыд ра-
дзырдта, афтёмёй бё-
рёгбоны мадзёлттё арёзт 
цыдысты  сахары ёппёт 
ёвзарён хёйтты дёр. 

– Цёрвкъахёнты къуыри 
ёрвитём ёмё цин кёнём 
«Хъырымаг уалдзёг»-ыл. 
Дёс азы размё нё бёс-
тёйы ёрцыд стыр цау: 
Хъырым ёрбаздёхт «нё-
химё». Уыцы историон  

боны кадён цёрвкъахёнты 
бёрёгбон  бабастам хъы-
рымаг ёгъдёуттимё, ёмё 
базарадон-экономикон тех-
никумы студенттё ёрцёт-
тё кодтой Хъырымы тради-
цион дзидзаджын гуылтё 
зетийы сойы фыхёй, хён-
къёл ёмё цай. Кёй зё-
гъын ёй хъёуы, сёйраг-
дёр нё бёрёгбоны уы-
рыссаг лауызтё, царв ёмё 
мыд сты. Нё мадзалы ар-

хайджытё ёмё ёвзарён 
хайады хъёлёсгёнджы-
тён фадат уыдзён нё 
хойрагёй саходынён, сы-
вёллётты аивадмё бакё-
сынён, – загъта Мёрзойы-
фырт.
Сахары уёлёмхасён 

ахуырады хъомылгёни-
нёгтё сё аивад ёвдыстой  
фёндырдзагъд, зарджытё 
ёмё кафтёй. 

 Нё уацхёссёг

Хъёууон хёдзарад  

Хёрзмыггаг картоф – фагёй фылдёр
Мартъийы Уёрёсейы банк «Регионалон экономикё» цы раныхас скодта, 

уым загъд ис, Уёрёсейы Хуссары субъектты селекцион центртё сёрёнёй кёй 
архайынц, раздёр фёсарёнтёй кёй ёлхёдтой, уыцы хёрзмыггаг картоф хи 
мыггагёй баивыныл. 
Цёгат Ирыстоны куыст-

уёттё дёр картофы иттёг 
хорз мыггаджы кондад фё-
фылдёр кодтой. Зёгъём, 
ам афёдзёй фылдёр кусы 
хёрзмыггаг картоф уадзыны 
Европёйы стырдёр центр. 
Комплекс арёзт у ёнёх-
хёст барджын организаци 
«Фат-Агро»-йы бындурыл. 
Фарон дзы уагъд ёрцыд 449 
тоннёйы, «элитё» кёй хо-
нынц, ахём категорийы мыг-
гаг. Ацы аз куыстуат снысан 
кодта ёхсёз мин тоннёйы 
райсын, 2027 азмё та – 40 
мин тоннёйы. Уый та рат-
дзён фадат, Уёрёсейы 
базарады  цы хёрзмыггаг 
картоф хъёуы, уымён йё 
фёндзёймаг хай сёхгёны-
нён. Уымёй уёлдай ма ам 
ёрзайын кёнынц 5 милуан 
мини-губаты ёмё иу мил-
уан – микрозайёгойтё.
Куыстуатён йё бон у хъёу-

гё ёрмёг ёрмёст Уёрё-
сейы фаг уадзын нё, фёлё 
ма нё дыууё-ёртё хёлар 
паддзахадён дёр раттын. 
Лыггонд ёрцыд мыггаг 
ныссадзынён фёзуёттё 
нё фаг кёныны фарста 
дёр – ёмгуыстад сарёзта 
нё бёстёйы Цёгаты 12 
регионы фермерон хё-
дзарёдтимё, ёмё ныр 
кампанийы  ёмбёлттё 
зайын кёнынц «элитё».

ГАПБАТЫ Алетё

Фыссынц "Рёстдзинад"-мё

Сыгъдёгдзинадыл 
тох кёнём…    

Нё уарзон Дзёуджыхъёуы сыгъдёгдзина-
дыл бирё дзырд цёуы. Регионалон оператор 
бырон ёмбырд кёны бон къорд хатты ёмё йё 
бырондонмё ласы. Йё куысты хъёдмё, дам, 
ын фау ёрхёссён нёй. Уый фёдыл мёнмё 
сёвзёрд къорд фиппаинаджы.  
Мах цёрём Ирон аргъуаны раз, ардём бирё ту-

ристтё ёрбацёуы, ёрмёст Ирыстонёй нё, фёлё  
нё бёстёйы алы къуымтёй, ёмё ёдзёллагдзинёд-
тё фенынц йё фалдзус. Зёгъём, бырон ласынмё куы 
‘рбацёуы «Эрё»-йы уёззау машинё, уёд контейнер  
сисы ёмё йё гуыффёмё рауёгъд кёны. Уыимё,  

зёхмё ёркёлы быроны иу хай, стёй ма йын йё разы 
дёр чидёртё ёрёвёрынц сё пакеттё, уымён ёмё 
дзаг вёййынц, нал дзы фёцёуынц. Машинёмё ёр-
мёстдёр контейнер суёгъд кёнынц, чи дзы ёркёлы, 
зёххыл ёвёрд чи вёййы, уыдёттё та сё бынётты 
баззайынц. Къорд хатты сём бахатыдтён, зёгъын, 
цёуылнё бакалут адёттё уё гуыффёмё, ёмё мын 
дзуапп радтынц, уый, дам, мах хёс нёу, ацы «смет», 
дам, хъуамё ёндёр куыстуат ёфснайа. Уыдёттё та 
дзёгъёл куыйтён – хёринаг, ёмё сё ныффалгёрон 
кёнынц. Афтёмёй та сыгъдёгдзинадыл тох кёнём, 
йё ласыны тыххёй афойнадыл ёхца фидём.

 Рауайы афтё, ёмё йёхимё уёзласён машинё 
кёмён ис, уый йё арёзтадон ёмё ёндёр бырон 
баласы бырондонмё, фёлё йё мидёмё ницыхуы-
зы бауадздзысты, ардём ласыны бар ис ёрмёстдёр 
регионалон операторы машинётён. Ёмё уый аххо-
сёй, йё цёсгом кёмён куыд хъёцы, афтё сё бырон 
акалынц, уёгъд бынат кём ссарынц, уым. Кёй зё-
гъын ёй хъёуы, уый сыгъдёгдзинадён ницы ахъаз у. 
Ёрёджы мын, йё куыстуат горёты кёрон кёмён ис, 
ахём разамонёг дзырдта, ёхсёвыгётты, дам, сё бы-
рон ардём ласынц, уыдонимё – бёлёсты къалиутё 
пыхсытё, ёмё, дам, мё куыстуатмё кёуылты бацё-
уон, уый нал фёзонын. 
Ёвёццёгён,  ацы хъуыддёгтём лёмбынёгдёр 

ёркёсын хъёуы горёты разамонджыты. Дзурын хорз 
у, фёлё  сахары уынгты фистёгёй ацу, йё фалдзус-
тём ын ёркёс – уымён та, ёвёццёгён, ныфс хъё-
уы…

ТЕМЫРТЫ Виктор,
Дзёуджыхъёу  

Адёмы 
хъёппёрис ёмё 
хъёндзинёдтё

Нё цард ёнцонтёй нё цёуы, фёлё быхсон ёмё 
фёразон стём. Цёрём Хуссайраг поселочы, не 
‘хсён ис, царды уавёртё фёхуыздёр кёныныл ёп-
пынёдзух чи архайы, ахёмтё. Мё зёрды ис, уыдо-
ны тыххёй радзурын.
Не ‘нёниздзинадмё нын 

ёппынёдзух сё хъус да-
рынц дохтыр Тамарё Су-
джашвили ёмё йе ‘ххуыс-
гёнёг Икъаты Додо. Бёр-
нон  сты сё алы хъуыд-
даджы дёр. Фёлмён дзу-
рынц рынчынтём, Икъаты 
Додо ма хёдзармё дёр 
ёнёзивёгёй фёзыны. 
Хосгёнёгён йе снысан-
гонд хостёй йё узёлд 
ахадгёдёр кёй у, уый 
хорз ёмбарынц.
Нё дукани «Вкус»-мё 

бахизгёйё, адёймаг ба-
хауы ёхсызгондзинады 
уацары. Лёггадгёнёг 
фёсивёд ёз фёраздё-
ронёй архайынц ёрба-

цёуёг адёмы цур ба-
лёууыныл. Уёлдайдёр 
та ацёргё чи у, уыдоны 
цур. Стыр бузныг уын, нё 
фёсивёд, амондджын ут, 
ёнё ранымайгё сё нё 
фёуыдзынён: Дигойты 
Азёмёт, Хохты Фати-
мё, Етдзаты Альби-
нё, Гёбёраты Хатунё, 
Кадзты Викё, Ёмбал-
ты Дзерассё, Тотойты 

Аминё, Кирилл Крити-
нин, Куыртаты Алик. Уё 
лёггад бирё!
Хуссайраг поселочы 

цёрджытё Гёдзаонты 
Игорь ёмё Джульеттё 
байгом котой хёдзара-
дон дукани, схуыдтой йё 
«Мастер». Кёд ёмё алы 
сантехникон хицён ивён 
хёйттём горётмё цыдыс-
тём ёлхёнынмё, уёд 
ам, дуканийы, нё бон бал-
хёнын у алцыдёр. Хёрз-
ифтонг ёй скодтой йё ар-
фёйаг хицёуттё. 
Цы зынаргъ адёймёг-

ты кой ракодтон, уыдон 
махён сты сёрыстырд-
зинады хос, сё цардёй 

райгонд уёнт! Бёргё, 
ёдзухдёр ахём хабёртты 
тыххёй куы фыссид адёй-
маг, фёлё афтё нё уайы. 
Ёрмёст нё посты баст-
дзинад цы ивддзинёдтё 
ёвзары, уый кёуылты у! 
Куыд ис ёнё постхёс-
сёгёй кусён? Афтё зы-
наргъёй рафысс газеттё 
ёмё сём дё бон у – нёу, 
уёддёр дёхёдёг ныццу 
ёмё сё райс.

Уёдё нё поселочы аф-
тектё фароны митау ёр-
батадысты, ау, уымён 
куыд ис гёнён, ёмё 
рынчынтён сё бон хостё 
балхёнын ма уа? Ёнё-
низдзинад хъахъхъёнына-
ды министрады бёрзонд 
бынётты бадёг адём 
цёуыл хъуыды кёнынц? 
Ацёргё адёймаг хъуамё 
ёнё хостёй куыд фё-
цёра? Хуссайраг посело-
чы транспорты ифтонгад 
ёрмёстдёр схонён ис 
ёбуалгъ. Кёй куыд фён-
ды, афтё скъёры йё ма-
шинё, цёй график ёмё 
цёй цыдёр, маршруткё-
ты цыды ‘хсён – дёргъ-
вётин рёстёг. Шофыр 
хъуамё цёуыл тыхса, йё 
къёбёрваг акусы ёмё та 
фёцыдёр вёййы. Адём 
та ёрлёууён бынётты 
дзой-дзой кёнынц.
Нё уынгтыл цы куысты-

тё цёуынц, уыдонёй дёр 
сфёлмёцыдыстём, цъыф 
ссёндём, ёндёр цы?! Цы 
хъёндзинёдтё ранымад-
тон, уыдон цымё редак-
цийы кусджыты йеддёмё 
исчи бакёсдзён?

КЪЁБЫСТЫ Отар, 
Хуссайраг поселочы 

цёрёг, 
фёллойы ветеран

Алцыдёр – бёрцёй
Кёддёр, советон заман, иу журналы куыд кас-

тён, афтёмёй тарнизы рынчындоны сёйёг адёмы 
ахуыр кодтой мыдыбындзытё дарыныл. Рынчын-
доны уыд мыдыбындзытё дёр. Ома, рынчындоны 
стыр ёргом здёхтой тарнизы фёстиуджытём. Мё 
цёстёй акёсгёйё, хъуамё низёй хи сдзёбёх кён-
гёйё, адёймаг равзара мыдыбындзытё дарыны куыст.
Йё бон у фатер кёнё 

хёдзарёй ёрдзмё ацё-
уын ёмё бындзытё да-
рын. Сыгъдёг уёлдёф, 
ёрдз, сабыр уавёр, би-
нонтёй хицён уёвын 
ёмё сё низёй бахизыны 
хъуыддёгтё банымайён 
ис. Мыдыбындзытё дар-
гёйё, ёмбырд кёнён ис 
мыд, ёндёр продукттё, 
хи сё фёдарён.
Санэпидстанцёйы кус-

гёйё, хорз хъуыды кёнын, 
уёд нём уыдис  сёрма-
гонд дохтыр. Уый ёппынё-
дзух йё цёст дардта 
тарнизы рынчынтём,          
суанг сын хицён фатер-
тё дёттыны хъуыддагмё 

дёр къёрцхъус уыд. Ныр 
цыма фарста рынчыны бар 
баззад, афтё мём кёсы. 
Кёддёр-никёд, тарнизёй 
рынчынтён дёр фатер ра-
дих кёнынц.
Алы адёймаджы дёр 

фёфёнды бирё цёрын, 
фёлё уым сёйрагдёр 
сты йё рагфыдёлты ген-
тё, туг, йё уды сконд, 
йё зондахаст, хойра-
джы продукттё, афойна-
дыл бафынёй кёныны, 
фёллой кёныны,  ёрд-
зон фёзындтытё ёмё 
ёндёр ахсджиаг фё-
зилёнтё. Кём адёй-
маг мёсты свёййы, 
кём йё зёрдё барухс 
вёййы, кём ёй ён-
дёр цыдёртё фёхъыг-
дары. Мёнмё гёсгё, 
суанг хорз сыхагёй дёр 
хъёуы иуцасдёр баулё-
фын. Ома, алцыдёр хъуа-
мё нымад цёуа.

Ёнё фёллойё нёй 
цёрён, фёлё хъуамё 
уыцы куысты мидёг дёр 
дёхиуыл бамёт кёнай. 
Кёд кусыс, уёд алцыдёр 
– бёрцёй. Дёхёдёг цы 
хойраг ёрзайын кодтай, 

уымёй хёр ёмё ёнёниз 
уай. Хёринагён йё бирё 
ницы дётты, йё хёрз-
хъёддзинады ис йё апп. 
Дохтыртё арёх фёамо-
нынц диетётё, адёймаг 
куы фёрынчын вёййы, 
уёд ёй бахъёуы диетё 
дёр.
Афойнадыл, ома, раджы 

бафынёй кён ёмё ра-
джы сыст, уёд дё хъуыд-
дёгтём дёр уёндонёй, 
зёрдёрайгёйё бав-
налдзынё. Хёрыны кой 
куы кёнём, уёд ма ёр-
хъуыды кёнём: нас, цёх-
джын къабуска, уагъылы, 
мёнёргъы, дыргътё, 
дзидза дыууё хатты къуы-
рийы дёргъы. Уыдон пай-
да хёссынц адёймагён, 
ёнё хойрагёй адёйма-
джы удёгас буар лёмёгъ 
кёны, къабёзтём энерги 
нал фефты.
Раздёр-иу кёцыфёнды 

промышленнон куыстуаты 
дёр уыд диетолог, уый-иу 
тёссаг цехты кусджытён 
арёзта дзёбёхгёнён 
хойраджы меню. Уёдё 
тёхджытён дёр уыд 
сёрмагонд хойраг, уёр-
тё ма «Победит»-ы заво-
ды бацёуёны сауыгътой 
«Уё бон какаойё райдай-
ут» ахём плакат, зёгъгё. 
Мах Ирыстоны цыма 

дзёнёты цёрём, раст 
уый хуызён стём. Нё 
ёрдз – тынг дзёбёх, нё 
уёлдёф – сыгъдёг, нё 
дон – ёвёджиауы хёр-
зад. Ёрмёстдёр уарзын 
хъёуы ёрдз, йё цъёх-
фёлыст ёмё фёллой 
кёнынмё бавнал. Ахём 
сты мё хъуыдытё.

БЕДОЙТЫ Зелимхан,
раздёры санитарон 

дохтыр, 
пенсиисёг

Нё ивгъуыд ёмё нё абон
Мё зёрдыл арёх ёрлёууы, Фыдыбёстёйы Стыр 

хёсты фёстё адём куыд мёгуыр ёмё гёвзыккёй 
цардысты, уый. Хистёртё уыдёттё хорз хъуыды кё-
нынц, фёлё сё кёстёртён дзурын. Диссаг та уый 
уыд, ёмё Кёрдзыны хъёуы фёсивёд, зындзинёдтё 
ницёмё даргёйё, быдыртёй, фыдёбон кёнынёй сыз-
дёхгёйё, изёрыгётты сыхбёсты  хъазтизёртё арёз-
той.

Къёрццёмдзёгъд, кафт, 
зард – уыдёттёй хъёз-
дыг уыд алы хъазт дёр. 
Уыцы ран нозтён йё кой 
дёр нё уыд. Арф ахъуыды 
кён, уёд уыцы хъазтизёр-
тён стыр хъомыладон аха-
дындзинад уыд. Фёсивёд 
кёрёдзиимё ёмбёлдыс-
ты, кёрёдзийы зыдтой, 
кафын чи нё зыдта, уый 
ахуыр кодтой, уёдё ёгъдау 
дёр кёстёртён амыдтой. 
Хъёлдзёгдзинады ныхмё 
мёгуырдзинады бон ницы 
уыд. Адёмы сфёлдыс-
тад нё фёцудыдта, хъёз-
дыгёй-хъёздыгдёр кодта. 
Симд–иу дёрдты куы ныз-

зылд, уёд-иу хъазты радгёс 
Хосонты Хадзымуссё йё 
цёст дардта симды фёзмё. 
Сабиты дёр уым ахуыр код-
той симын.
Сыхёй-сыхмё, хъёуёй-

хъёумё фёсивёд арёх 
цыдысты цины бёрёгбёт-
тём, чызгёрвыстытём, 
чындзхастмё. Сё нысан 
уыд рёсугъд акафын, аза-
рын, ёгъдау радтын. Афтё-
иу арёх рауад, ёмё-иу сё 
амёндтё дёр ссардтой 
ахём балцыты рёстёг. Нё 
сём уыд раззагдёр бына-
ты хёрд-нозт. Ёрыгётты 
аив, уёздан кафт ныр дёр 
ма мё цёстытыл уайы. Сё 

нёмттё дёр ранымайдзы-
нён: Мырыкаты Рамазан, 
Сёлбиты Батырбег, Алёты 
Борё, Андиаты Мёхёмёт, 
Азёмётаты Бечырби, Хё-
мётхъуаты Ёхсарбег, Хо-
сонты Хадзымуссё, Кцойты 
Ростик, Моргуаты Бек ёмё 
иннётё.
Мёнё хъазтамонёг ра-

кафын кодта Сёлбиты Ба-
тырбеджы, чызджытёй ра-
хуыдта Кцойты Милинкёйы, 
куыд уёздан кафт кодтой 
«Хонгё», куыд рёсугъд, 
куыд аив! Царды дёр ахём 
уыдысты уёды кёстёртё. 
Чындзхасты, чызгёрвысты 
нё фёсивёд ёвдыстой 
стыр ёгъдау, сё хъёлдзёг-
дзинад дёр кёуылты уыд! 
Чындзёмбал дёр цыдысты 
рёсугъд ёгъдау равдисыны 
охыл.
Цы фёсивёды кой ракод-

тон, уыдонёй ёгас ничиуал 
у, фёлё сё фарн ёмё ёгъ-
дау ныууагътой уёлёуыл. 
Мёхицён хёсыл банымад-

тон сё нёмттё сын ёры-
мысын, цы фёткыл хёст 
уыдысты, уыдёттё рёгъмё 
рахёссын. Ныры кёстёртё 
кёй фёзмой, уый сын ис, 
ёнё ивгъуыдёй абон дёр 
нёй. Хистёртё ныры фё-
сивёдёй куыд фёзёгъынц, 
афтёмёй се ‘ргом ирон 
ёгъдау, ирон фарнмё не 
здахынц. Разы дён уыцы 
хатдзёгимё, фёлё уыйас 
аххосджын не сты, сё хъо-
мылад баст у интернетимё, 
телевизоримё.
Цалдёр фиппаинаджы 

ёрхёсдзынён. Нёхи наци-
он телеуынынады райсомёй 
ёрыгон чызг-амонёг ра-
бады, йё иу къах иннёуыл 
баппары ёмё ахём хуызы 
ныхас кёны. Уымёй ма уё 
худинагдёр хъёуы? Сыл-
гоймаг уёвгёйё, уый ца-
вёр бадт у? Уал хёдзармё 
бахизы телеамонёг ёмё 
йёхи ёнёуагёй ёвди-
сы. Зёрдё чи агайы, ахём 
митё ёвдисынц ёрыгёттё, 
фёнозтджын вёййынц ёмё 
ахём хуызы цёуынц сывёл-
лётты цурмё. Уый фыдра-
кёнд у, саби йё райсдзён 
йё зёрдёмё. Сывёллоны 
ёхцайы руаджы рёвдауын 
нё хъёуы, уымёй йё халгё 
кёны йё фёлмёнзёрдё 
ныййарёг.
Фёстаг азты дёргъы 

алы бинонтё дёр сё сы-
вёллётты алы райгуырён 
бонтё бёрёг кёнынц. Кё-
уылты аххёссынц, Кёнтёй 
Кёсёгмё ёрхонынц, фёлё 
ёгёр цёхджын дойны 
кёны, ис ахём ёмбисонд. 
Нё рагон хабёрттё уымён 
ёрхастон, фёзминаг фёси-
вёды кой уымён ракодтон, 
ёмё ныры кёстёртём дёр 
адёймаг уымё ёнхъёлмё 
кёсы. Кёрёдзиуыл ёнувыл 
уёвын, кёрёдзийы уарзын, 
аргъ кёнын. Афтёмёй нё 
царды ёрбынёттон уыдзён 
хёлардзинад. Ирон царды 
уёлдай ницы ис. Алцыдёр 
барст у.

БОГАЗТЫ Арсёмёг,
Кёрдзыны хъёуы

хистёр 

Бёлас талайё 
тасы…

Тынг ёхсызгонёй кёсын газет «Рёстдзинад» 
ёмё бузныг зёгъын коллективён, ахём зёр-
дёмёдзёугё куыст кёй кёныут, уый тыххёй. 
Алы ныхас, алы хъуыдыйад дёр – бынаты. 
Ёгъдау ёмё хъомылады фарстатём дёр уё 
хъус дарут, ёмё мён дёр фёнды уый фёдыл 
мё хъуыдытё зёгъын.

Мёнмё гёсгё, раздёры азты, бёлвырддёр зёгъ-
гёйё та – советон дуджы, рёзгё фёлтёры хъомыладон 
фарстатём фылдёр ёргом здёхт цыди. Абон куы акё-
сай, уёд бирё сабитё ирондзинадёй иппёрд сты раст 
ма хъёуты дёр. Ёдзух интернеты хызёджы бадынц, сы-
вёллон мё ма хъыгдара, зёгъгё сын сё мадёлтё теле-
фонтё сё къухты ныссадзынц. Ёмё дзы исты пайдайаг 
хъуыддёгтём куы кёсиккой, бёргё, удварны хёзнатё 
кёй хонынц, ахёмтём, фёлё… Ныййарджыты не ‘вдё-
лы ёркёсынмё дёр, алё-ма, мё саби цы мигёнёг у, 
цы ссардта, афтё ёдзынёг цёмё нымдзаст, зёгъгё.

 Алцыдёр бинонтёй цёуы, уыимё – ёгъдау дёр. Бё-
лас та, нё фыдёлты загъдау, талайё тасы. Сывёллон 
хёдзары куы нё бамбара царды фётк, хистёр ёмё 
кёстёры хёстё, ёхсёнады хи куыд дарын хъёуы, цы 
‘мбёлы ёмё цы не ‘мбёлы, уыдёттё, уёд схъомыл 
уыдзён ёнёхсёст ёмё ёнёфендёй. Йё туджы йын 
бауадзын хъёуы хистёрён ёгъдау дёттын, йё дзыр-
дён ын аргъ кёнын, фёстёмё йём ма дзурын.
Арёх фенён вёййы, фёсивёд дуармё фёбадынц, 

сё рёзты ацёргё адёймаг ёрцёйцёуы, ёмё йын нё 
сыстынц. Йе та хистёр сылгоймаг кёнё нёлгоймаг фё-
цёйцёудзён, ёмё йын ёрыгон адёймаг йё фёндаг 
акъуыры. Сабитё уыдёттё уынынц ёмё сё фёзмынц. 
Ныййарджытё сё хёстё скъолайы бар бакодтой. 

Скъола, кёй зёгъын ёй хъёуы, ахуырадон уагдон у, 
фёлё алы саби дёр йе ‘гъдау йё хёдзарёй, йё би-
нонты ‘хсёнёй рахёссы, уыдоны цёсгом у. Уый хъуамё 
ёмбарём ёмё нё кёстёрты ирон адёймёгтёй хъо-
мыл кёнём, ёндёр сё «иваны, не помнящие родства»-
тё рауайдзён. 

ХОХОЙТЫ Нателлё,
Хъарман-Сындзыхъёу,  

ахуыргёнёг 

"Ð¸ñòäçèíàä" ö¸óû êúóûðè 5 õàòòû

Ãàçåò óàäçû ÐÖÈ-Àëàíèéû Ìûõóûð ¸ì¸               
äçûëëîí êîììóíèêàöèòû êîìèòåò.

Ãàçåò ðåãèñòðàöèãîíä ¸ðöûä Áàñòäçèíàäû, 
èíôîðìàöèîí òåõíîëîãèò¸ ¸ì¸ äçûëëîí 

êîììóíèêàöèòû êúàáàçû àðõàéäì¸ ö¸ñòäàðäû 
ôåäåðàëîí ñëóæá¸éû ÐÖÈ-Àëàíèéû óïðàâëåíèéû 

2023 àçû 10 îêòÿáðû 
(ðåãèñòðàöèîí íîìûð ÏÈ ¹ ÒÓ 15-00162)

Ñ¸éðàã 
ðåäàêòîð
ФИДАРАТЫ 

Юрий

Ñ¸éðàã ðåäàêòîðû èñ¸í óàò — 25-96-27. 

Ñ¸éðàã ðåäàêòîðû õ¸äèâ¸ã: Áóòàòû Ýëüç¸ — 25-63-19. Á¸ðíîí íûì¸ðäàð: Ãàïáàòû Àëåò¸ —
 25-93-68. Ñ¸ðìàãîíä ô¸ðñòû ðåäàêòîð: Ñëàíòû Àñëàí — 25-94-37.  Øåô-ðåäàêòîðò¸: Êàñàòû 
Áàòðàäç — 25-93-74, Àáàéòû Ýäóàðä — 25-99-33. Ðàóàãúäû  ðåäàêòîðò¸: Áàñêàòû Ýëüç¸, Ã¸ççàòû 
Ôàòèì¸ — 25-91-89. Ñ¸éðàã áóõãàëòåð: Äîéàòû Ëåí¸ — 25-94-19. Ñ¸ðìàãîíä óàöõ¸ññ¸ã: 
Ãàñàíòû Âàëåðè — 25-91-92. Óàöõ¸ñäæûò¸: Ñàóò¸òû Òàìèë¸, Áàñêàòû Óûðûçì¸ã — 25-96-31, 
Ãóãêàòû Æàíí¸ — 25-96-50, Äåäåãêàòû Ç¸ëèí¸ — 25-94-57, Õúîéáàéòû Ãàëèí¸ — 25-90-54, 
Ìàìèàòû Ëîëèò¸, Ö¸ã¸ðàòû Ýëüìèð¸ — 25-96-16, Õ¸ìûöàòû Ìîðèñ — 25-91-92, Õóûáèàòû 
Ëàðèñ¸ 25-96-31. Ñàéòû ðåäàêòîð: Õîçèòû Äçåðàññ¸ — 25-90-54. Ðåêëàì¸éû õàéàäы сёргълёу-
уёг: Áûçûêêàòû Çåìôèð¸ — 25-67-03. Êîððåêòîðò¸ — 25-93-36, êîìïüþòåðîí öåõ — 25-93-97. 

 Í¸ ãàçåò¸é èñò ¸ðì¸ã¸é ¸íä¸ð ìûõóûðîí 
ðàóàãúäû ïàéäàãîíä êóû ö¸óà, ó¸ä õúóàì¸ ¸í¸ì¸íã 
á¸ð¸ããîíä óà, “Ð¸ñòäçèíàä”-¸é é¸ ê¸é ñèñòîé, óûé.
 Ôûñò¸äæûò¸, êúóõôûñòûò¸, êúàìò¸ ¸ì¸ íûâò¸í 
ðåöåíçè í¸ ä¸òò¸ì, ñò¸é ñ¸ àâòîðò¸ì ä¸ð 
ô¸ñò¸ì¸ íå ‘ðâèò¸ì.
 Ãàçåòû öû ¸ðì¸äæûò¸ ðàö¸óà, óûäîíûë 
á¸ðíäçèíàä õ¸ññûíö ñ¸ àâòîðò¸.
 Ðåêëàì¸ ¸ì¸ õúóñûíã¸íèí¸ãòû òûõõ¸é 
“Ð¸ñòäçèíàä”-û ðåäàêöè é¸õèì¸ á¸ðíäçèíàä í¸ 
èñû. 

Ðåäàêöè, ðàóàãúäàä 
¸ì¸ òèïîãðàôèéû 

àäðèñ: 362015, 
ÐÖÈ-Àëàíè, 

ã. Äç¸óäæûõú¸ó,
Êúîñòàéû 

ïðîñïåêò, 11.
Ìûõóûðãîíä ö¸óû 

àêöèîíåðîí ¸õñ¸íàä 
“Èðûñòîí-

ïîëèãðàôñåðâèñ”-û

Îôñåòîí ìûõóûð 
1.88 ìûõóûðîí ñûôû. 

Ãàçåò ö¸óû êúóûðè ôîíäç õàòòû. 
Èíäåêñ 53901. Òèðàæ 3242.

Çàêàç ¹ 278. 
Ìûõóûðì¸ 

õúóàì¸ ôûñò ¸ðö¸óà — 18.00.
Ìûõóûðì¸ ôûñò ¸ðöûä — 18.00.

Email: rastdzinad@mail.ru
Ñàéò: www.rastdzinad.ru

Ерыстё – адёмон спорты хуызтёй
Дзёуджыхъёуы, Цоколаты Геннадийы номыл 

уынджы цы Спортивон цёттёгёнён центр ис, уым 
17 мартъийы цыдысты РЦИ-Аланийы фыццаг бынат 
бацахсыныл ерыстё адёмон спорты хуызтё ива-
зёнтё (мас-рестлинг) ёмё чъоппёй.
Ёдёппётёй ерысты ар-

хайдтой 185 спортсмены. 
Чъоппёй цы 30 лёппуйы 
ерыс кодтой, уыдон уыдыс-
ты иу къорды, ивазёнтёй 
та 156 лёппу ёмё чыз-
джы. Сё кармё гёсгё, 
дихгонд уыдысты фондз 
къордыл.
Ерыстё аразёг уыд 

РЦИ-Аланийы Физкульту-
рон-культурон ёхсёнадон 
ёмбырд «Ирон федераци». 
Йе ’ххуысы хай сём бахас-
та нё республикёйы Фи-
зикон культурё ёмё спор-
ты министрад дёр. Дыууё 
хуызёй ерыстё рауадысты 
тынг зёрдёмёдзёугё. 
Чъоппёй ерысты цы лёп-
путё архайдтой, уыдон-
мё йё цёст дардта тре-
нер  Туаты Алан ёмё ацы 
спорты         хуызы тыххёй 
загъта: «Кёддёр мах ёры-
гонёй ацы спорты хуыз 
нымадтам хъазтыл ёмё-иу 
нёхи конд жожкётёй цин-
гёнгёйё хъазыдыстём. 
Уый, ёвёдза, пайдайаг 
хъазт уыди. Адёймагён 
йё физикон цёттёдзи-
надыл хорзырдём зынди. 
Ныры рёстёг фёсивёд, 
мах цас змёлыдыстём, 
афтё нал змёлынц ёмё, 
уый се ’нёниздзинадён 
пайда нё хёссы. 
Чъоппёй ерысты ёппё-

ты фылдёр баллтё (49) 
ёрёмбырд кодта Тегаты 
Батрадз ёмё бацахста 
1-аг бынат. 2-аг бынат-
мё рацыд Артур Марка-
рян (41), ёртыккаг та ссис 
Цгъойты Ёхсарбег (37 бал-
лы).
Тынг цымыдисаг уыдысты 

мас-рестлингёй (ивазён-
тёй) ерыстё. Ацы спорты 
хуызёй Ирыстоны фё-
сивёд кёд ёрмёстдёр 
фёндзёймаг аз архайынц, 
уёддёр нём ныридёгён 
ис, Уёрёсе ёмё Евро-
пёйы чемпионатты чи фес-

гуыхт, ахём сёрён чыз-
джытё ёмё лёппутё.
Зёгъём, ацы ерысты 

сёйраг тёрхонгёнёг 
Илонё Шапка у Уёрёсе 
ёмё Европёйы чемпион-
кё. Уый ныртёккё зёр-
диагёй цёттё кёны нё 
чызджытё ёмё лёппуты 
фидёны бёрнон ерыстём. 
Уый тыххёй Илонё зёгъы: 
«Махмё ис курдиатджын 
фёсивёд. Ныридёгён нё 
лёппутё ёмё чызджытё 
цёттё сты нё бёстёйы 
ёппёты тыхджындёр 
спортсментимё тохы ба-
цёуынмё. Кёд нын нё-
хиуыл кусынмё ёмбёлгё 
уавёртё нёй, уёддёр нё 
хъомылгёнинёгтё тыр-
нынц уёлахизтём. Кёд 
нын фадат уа, уёд хъуамё 
ацёудзыстём Уёрёсейы 

чемпионатмё ёмё уым 
хъуамё уём хуыздёрти-
мё».
Ерысты ёппёты кёстёр-

тё уыдысты 12-13-аздзыд 
лёппутё. Уыдон хёцы-
дысты фондз уёзы, ёмё 

сё уёлахиздзаутё систы: 
40 кг – Давид Сафаев, 50 
кг – Гёбуты Вартан, 60 кг 
– Гуыцмёзты Валери, 70 кг 
– Годжыцаты Арсен, +70 кг 
– Тедеты Дзамболат.

14-15-аздзыд чызджы-
ты ерысты сё уёзты 1-аг 
бынёттё  бацахстой: 50 
кг – Саламты Алинё, 60 кг 
– Сохиты Миланё, 70 кг – 
Дзампаты Дианё, +70 кг – 
Годжыцаты Каринё.
Ацы кары лёппутёй 1-аг 

бынёттё рамбылдтой: 50 
кг – Хестанты Сёрмёт, 70 
кг – Дудайты Богдан, 60 
кг – Плиты Владимир, 80 
кг – Сотаты Цёра, +80 кг – 
Гапбаты Альберт. 

16-17-аздзыд чызджытё 
ерыс кодтой дыууё уёзы, 
ёмё дзы уёлахиздзау-
тё систы: 50 кг – Галазты 

Русланё, 60 кг – Гасынты 
Дианё.
Лёппутё цы цыппар 

уёзы ерыс кодтой, уыдоны 
1-аг бынёттё бацахстой: 
60 кг – Мёргъиты Леван, 
70 кг – Вартерянц Захар, 

80 кг – Ёмбалты Георги, 
+80 кг – Мёргъиты Сёр-
мёт.

18-21-аздзыд фёсивё-
ды ерыстё уыдысты но-
джы цымыдисагдёр. Ам 
алы уёзы дёр уыди цал-
дёргай ёмдых лёппутё, 
ёмё сё алы фембёлд 
дёр цыди хъазуатонёй. 
Уёлахиздзаутё систы: 60 
кг – Челёхсаты Аслан, 70 
кг – Лолаты Алан, 80 кг – 
Тыбылты Азёмёт, 90 кг – 
Аулохты Владимир, 105 кг 
– Зозырты Хазби.
Чызджытё ацы кары 

цы ‘ртё уёзы ерыс код-
той, уыдоны 1-аг бынёттё 
рамбылдтой: 50 кг – Абой-
ты Аленё, 60 кг – Хабёты 
Камиллё, 70 кг – Зозырты 
Илонё.
Абойты Аленё ёмё Зо-

зырты Илонё ма уёлахизд-

заутё систы хистёр кары 
спортсменты ерысты дёр. 
Аленё 1-аг бынат рамбылд-
та 55 кг онг уёзы, Илонё 
та, 65 кг онг уёзы хёц-
гёйё.
Хистёр кары нёлгой-

мёгты ерысты Ирыстоны 
чемпионтё систы: 60 кг 
– Толпарты Зауыр, 65 кг – 
Бутаты Хетёг, 70 кг – Дзуц-
цаты Цёрай, 75 кг – Тыбыл-
ты Алан, 80 кг – Тыбылты 
Азёмёт, 105 кг – Зозырты 
Хазби, +125 кг – Хъантеты 
Хазби. 
Уёлахиздзаутё ёмё 

призон бынёттё бацахс-
джытё хорзёхджынгонд 
ёрцыдысты майдантё, гра-
мотётё ёмё дипломтёй. 
Хёрзиуджытё сын радтой: 
РЦИ-Аланийы Физкульту-
рон-спортивон ёхсёнадон 
ёмбырд «Ирон федераци»-
йы ёвзёрст лёг Милдзых-
ты Таймураз, ацы ёмбырды 
минёвар Цгъойты Тамер-
лан, ерысты сёйраг тёр-
хонгёнёг Илонё Шапка.

БАСКАТЫ Уырызмёг

Мас-рестлинг

 Спортивон фидиуёг  Цардёй ист ныв 

Фёлывд
Уыцы куыстуат, Беслёны «Зёготзерно», рагёй нал 

ис. Йё рёстёджы дзы бирё пайда бацыди, чи дзы 
куыста, уыдоны дзыппытём, уёлдайдёр – скълады 
хицёуттём. Иу ахём хицау, Хъазыбег йё ном, бавдё-
лыдис ёмё-иу шофырён бамбарын кодта, иу машинё 
та ёрбауёй хъёудзён, зёгъгё. Йёхёдёг ма-иу иннё 
«завскъладтён» бакодта: «Лёппутё! Тамакойы фаг 
дёр мё дзыппы ницыуал ис, сымах дёр цёрын хъё-
уы, иу машинё ма исты хуызы сарёхсём!»
Хъёуы, уёд хъёуы! 

Машинё-иу куыддёр кёр-
тёй федтё, афтё-иу Хъа-
зыбег бакодта: «Мё зёрдё 
йём ёхсайы, цёуон, йё 
фёдыл акёсон». Иу 15-20 
минуты фёстё-иу фёдис-
гёнгё ёрбатахт: «Бабын 
стём, бабын стём! ОБХСС 
нё ёрцахста. Сёфём, 
райсом скълёдтё куы 
ёрёхгёной, уёд нё пис-
мотё салдёй Сыбырёй 
цёудзысты. Ёз уал ауа-
йон, цас бацагурдзысты, 
уый базонон». Уёдмё-иу 
йё шофыры рацагуырдта, 
йё хай йын-иу фёсагъ-
та йё къухы, мёнё дын 
дзыхылхёцёггаг, зёгъ-
гё, ёмё ма-иу афтё ма-

шинё милицёмё ’ввахс 
иу сахат алёууын кодта-
ид. Йёхёдёг-иу ёртах-
ти: «Лёппутё, дёс ёмё 
дёс агурынц, дыууёйё 
сты. Цыппар стём, ёмё 
фёйнё фондзы тагъддёр. 
Сахатмё сын сёмгъуыд 
кодтон, уый фёстё та сё 
сёхгёндзыстём!»
Зын-иу уыди, уёдё цы, 

цёттё ёхца рёбынёй зын 
дёттён вёййы. Фёлё-иу 
цёвиттон хъуыддаг сёх-
гёдтой. Иу сахаты фёстё-
иу фёзынди ёмё-иу ныр-
диаг кодта, тыххёй сё 
сразы кодтон, мах дёр, 
дам, куыст ёвдисын хъё-
уы, зёгъгё, дам, мын-иу 
нал разы кодтой. «Гъеныр 

сыдёй дёр мёлын, кёд 
ма искёмё иу сом исты 
аззади, уёд ма «закъускё» 
ёрбаскъёфёд. Уёртё 
мё сейфы дыууё авджы, 
ёмё нё тарст ссёуын 
кёнём. Уыдонён та Хуы-
цау тёрхонгёнёг фё-
уёд. Ахёмтё сё мадыл 
дёр нё бацауёрддзыс-
ты». «Уёллёй, Хъазыбег, 
аирвёзын та нё кодтай!» 
Иннё загъта: «Мёнё ам 
цы сау гёдытё расур-
басур кёнынц мыстытё 
ёмё бёлётты, уыдон дын 
дё шофыры фёндаг алыг 
кёнынц». «Мёгуыр йё бон 
шофырён, нырма йыл цы-
дёр акттё кёнынц, дзё-
бёхёй нын куы рацёуид. 
Гъа, уёдё хорз ёмгары 
цёрёнбон бирё уёд, кё-
рёдзийы зёрдёхудты-
иу куыд никуы цёуём, 
ёнёгадзрахат куыд уём», 
– уым-иу Хъазыбег цар-
мё, Хуыцаумё скёсёгау, 
хъёрдёрёй скуывта.

 Ахудынён 

Тынг дзы 
ёппёлыдысты…

Нё алфамбылай куы акёсём, уёд фёсивёды ахсджиаг хай бинонтё саразынмё ёп-
пындёр нё тагъд кёнынц. Чызджытё зёронд кёнынц, ёмё уыдонён, чи зоны, сёхи 
аххос нёу – ничи сё куры, фёлё лёппутё та?! Бирётён дзы сё фёсонёрхёджы дёр 
нёй хёдзармё сылгоймаг ёрбахонын, уымён ёмё уый бёрнондзинад у. Ёмкъайён 
хёринаг, даринаг ёмё ма бирё ёндёр цыдёр лыстёг митё ёлхёнын хъёуы, хъазты 
куы бацёуай, уёд дзы симын хъёуы, ёмё сём уымён ёппындёр ныфс нёй.

Сёудженыл дёр, цалынмё «урс да-
далитё» рацыд, уёдмё йё куыд фён-
дыд, афтё фёцард йё уды дзёбёхён, 
стёй дын ём иу бон куы бахъарид, 
ёгъгъёд, дам, у, кёрон скёнын хъёуы 
уыцы хъеллауён. Цалынмё ма райвёз-
байвёз кодта, уёдмё йё ёхсай азы 
сёрты акаст, ёмё мын дон чи ‘бадётта 
мё рынчыны рёстёг, ахём бындарыл 
ма уёддёр фёхёст уон, зёгъгё, ус 
курыныл ныллёууыд. Ёмё йё фёндон 
царды дёр ауагъта – йё уаты къуымы 
ёрлёууыд «фёлтёрдджын» сылгоймаг, 

хётёнтёй фёлладёй чи ёрыздёхт, 
ахём. Чындзёхсёвы бонёй къуыри ра-
цыдаид, афтё иу райсом лёгтё тигъыл 
бакъорд сты, ёмё ногусджын дёр сё 
размё ныццыд. Сыхёгтё йё алырды-
гёй  фёрсынц:

 – Цёй, Сёуджен, куыд у дё ног ус, 
истёмёй дзы хъёстаг дё?
Сёуджен дзуаппыл бирё нё фёхъуы-

ды кодта:
 – Ёмё мё цы фёрсут, сымах мын 

дзы куы ‘ппёлыдыстут… 
ГАПБАТЫ Алетё

Пошив матрацев                  
и одеял, 

есть в наличии            
и на заказ; 

стирка и ческа шерсти.
Тел.: 8-989-037-18-04.

 Рагон къамтё дзурынц 

...Ёмё уыцы ёвзонг лёппуйён 
йё нёуёдз азы йёхи фесты

Ацы къамыл дзёвгар азтё цёуы, систой йё 1959 азы сёрдыгон 
бонтёй иуы. Раззаг рёнхъы, галиуырдыгёй ранымайгёйё, цыппё-
рём  бады Темыраты Мёрзахъуылы фырт Андрей – Чермены дыргъ-
тё ёмё халсарты совхозы дыккёгём хайады сёргълёууёг. Йё 
алфамбылай-хайады кусджытё. Хёххон хъёууон хёдзарады инсти-
туты агрономон факультеты рауагъдоныл уёд цыди 29 азы. 
Цыбыр рёстёджы фёстё Анд-

рейы сёвёрдтой совхозы директо-
рёй. Хёдзарады ёрвылаз тыллёг 
уымёй размё дыууё мин тоннё-
мё дёр нё хёццё кодта. Цалдёр 
азы фёстё та уыцы нымёц схёц-
цё 17-18 мин тоннёмё. Нё рес-
публикёйы цёрджытё фынддёс 
азы бёрц хъуаг не ’ййёфтой нё-
дёр дыргъёй, нёдёр халсартёй, 
уымёй дёр ма уыдысты аслам 
ёмё хёрзхъёд.
Уыцы ёнтысты тыххёй Андрейён 

саккаг кодтой Ленины орден, сов-
хозён та радтой ном «Уёрёсе».
Ныхас цыди йё разамонёгён Со-
циалистон Фёллойы Хъёбатыры 
ном раттыны тыххёй дёр, фёлё 
йё бахъыгдардтой ёнёнхъёлё-
джы цёлхдуртё.
Рёстёг рацыди, ёмё ёрыгон 

специалист ёрлёууыд нё респуб-
ликёйы консервты иугонды сёр-
гъы. Куыстат уыди тынг ёгуыдзёг 
уавёры, алы бёрёггёнёнтёй дёр 
фёстёзад. Уым дёр Темырайы-
фырт йёхи равдыста дёсны раза-
монёгёй, иугонд цыбыр рёстёг-
мё рацыди раззаг куыстуётты 
рёнхъытём.
Ёппёт уыдёттё хынцгёйё, Уё-

рёсейы Хойраджы промышлен-
носты министрады ёрцыдысты 
ахём фёндонмё – Андрейы, Азовы 
йё арёзтад кёронмё кёмён фё-
цёйхёццё кодта, сабиты хойраджы 
уыцы егъау ёппётцёдисон ком-
бинаты разамонёгёй сёвёрын. 
Фёлё нё республикёйы хицауады 
нё бафёндыд йё хуыздёр раза-
монджытёй  иуы искёдём ауа-
дзын. Стёй йё мад дёр фёрын-

чын, ёмё Андрей баззад Ирысто-
ны.
Уый фёстё ма уыдис, йёхи хъёп-

пёрисёй чи сырёзыд, уыцы совхоз 
«Восход» дёр. Уыдис дзы дзёвгар 
кусён бынёттё. Алы аз дёр дзы 
истой халсарты хъёздыг тыллёг.

60 азы бёрц фёкуыста Темыраты 
Андрей хъёууон хёдзарады къаба-
зы, бирё фёллойадон ёнтыстытё 
бафтыд йё къухы, уыдоны тыххёй 

иу ёмё дыууё хатты нё фыста нё 
газет «Рёстдзинад» дёр. Хорзёх-
джынгонд ёрцыди Ленины орденёй 
уёлдай «Кады нысан»-ы орденёй, 
«Ирыстоны намысён» майданёй 
ёмё «Зёххыл цёрыны» майданёй, 
Адёмон хёдзарады ёнтыстыты ёп-

пётцёдисон равдысты сыгъзёрин, 
ёвзист ёмё бронзё майдантёй, 
хёссы Уёрёсейы Федераци ёмё 
Цёгат Ирыстоны хъёууон хёдзара-
ды сгуыхт кусджыты нёмттё.
Азтё цёуынц, рёстёг йё куыст 

кёны. Андрей абон кёд йё фёл-
лад уадзы, бынётты нал кусы, уёд-
дёр ёнцад бадын йё бон нёу. Ис 
ём гыццыл ёххуысадон хёдзарад, 
дары дзы стурвос.

Ацы бонты, къамы цы ‘рыгон лёп-
пу уынут, ууыл сёххёст нёуёдз 
азы. Йё царды алы хъуыддагёй 
дёр фёзминаг у фёсивёдён Анд-
рей – йё куыстёй, йе ’гъдауёй, 
адёмимё цёрынёй, ёхсёнадён 
пайда уёвынёй.

Гъемё нё фёнды, цёмёй йын 
йё бёрёгбоны хуыздёр чи раар-
фё кёна, уыдонимё куыд уём мах 
дёр – йё хорз кёстёртё, хёлёрт-
тё, зонгётё. Бирё азты ма нын 
дзёбёхёй цёр, Андрей. Дё кёс-
тёрты хуртёй дё зёрдё рухс уёд 
кёддёриддёр!

ХЁМЫЦАТЫ Морис

 Ёрдз 

Цы къалиуыл бадыс,         
уый ма лыг кён…

Фёткъуыйы дыргъдёттё фёзындысты фондз мин 
азы размё. Семирамидёйы зындгонд ауындзгё дыргъ-
дёттё Рагон Вавилоны сты дунейы авд диссагёй дык-
каг диссаг. Фёткъуы афтё кадджын цёмён у адёмы 
’хсён? Уымён ёмё дзы бирё ис адёймагён хъёугё 
витаминтё ёмё буаргъёдтё.
Фёткъуыйы куыст тынг-

дёр кёнын райдыдтой 
Советон Цёдисы рёстёд-
жы. Сёдёгай наукон-ир-
тасён институтты фёлва-
рён станцётё, селекцион  

центртё куыстой ацы дыр-
гъы миниуджытё фёхуыз-
дёр кёныныл, цёмёй         
хуыздёр хъахъхъёд цёуа 
алыхуызон знаггадгён-
джытёй. Сёдёгай ахуыр-
гёндтё сё цард снывонд 
кодтой ацы хъуыддагён. 
Уыдон архайдтой, цёмёй 
бёрзонд тыллёг исой, 
дыргъдётты химион хъа-
цёнтёй къаддёр пайда-
гёнгёйё. Уый хорз ахъаз 
уыдис, мыдыбындзытё 
чи дардта, уыдонён дёр 
ёмё сёхицён дёр, уы-

мён ёмё бёлёсты ди-
динджыты рыгдзыд мы-
дыбындзытё кёнынц. 
Хъыгагён, уыдёттё ив-
гъуыд рёстёджы уыдыс-
ты. 

Бынёттон амалгёнджы-
ты архайдёй, цалдёр азы 
размё Ёрхонкёйы стани-
цёйё Фарныхъёуы астёу 
фёзындысты дыргъдёт-
тё. Райдайёны бынёттон 
цёрджытё цин кодтой, ног 
кусён бынёттё сын кёй 
фёзынд, ууыл. Фёлё сё 
цин бирё нё ахаста. Фыц-
цаг фёдис систой мыд-
дартё. Мыдыбындз ди-
динёджы сагъё ёмбырд 
кёныны тыххёй атёхы 
цалдёр километры, ёмё, 
маргджын химикаттёй куы 

фёхъёстё вёййынц, уёд 
мингёйттёй амёлынц. 
Нё республикёйы цёр-

джытён хёрзхъёд мыд 
чи лёвёрдта, уыцы бирё 
фёлтёрдджын мыддартё 
ёндёр бынёттё агурын-
мё фесты. Уый та ёркодта 
уымё, ёмё дыргъдёттё 
мыдыбындзытё рыгдзыд 
нал кёнынц. Бёлёстё 
уёгъд дидинёг калынц, 
ёмё сё тыллёг дёр уа-
диссаг нё вёййы. 
Уыцы дыргъдётты раз-

дёры кусджытё куыд 
зёгъынц, афтёмёй бё-
лёстё вегетацион рёс-
тёджы фёндзай хаттёй 
фылдёр бапырх кёнынц 
маргджын химикаттёй. 
Ирыстон та географион 
ёгъдауёй афтё ёвёрд 
у, ёмё сё  Кавказы хёх-
тё нё уадзынц дымгётён 
ахёссын ёмё республи-
кёйы зёххыл ёрбадынц.
Уёрёсейы Ёнёниз-

дзинад хъахъхъёнынады 
министрады бёрёггё-
нёнтём гёсгё, Хуссар 
Федералон зылды Ирыс-
тон ис, онкологон низ-
тёй фылдёр кём рынчын 
кёнынц, уыдонимё. Ёз 
сидын уыцы дыргъдёт-
ты разамонджытём: «Ку-
сын хъёуы, бинонты да-
рын, фёлё, цы къалиуыл 
бадыс, уый ма лыг кён. 
Тёссаг у уё хиуёттён, 
къабёзтён, хёлёрттён... 
Хуыцау та адёймагён 
цард цёрынён радта...»

ХЁМЫЦАТЫ Тигран,
профессион

 дыргъгуыстгёнёг

